
Savitri Ashtottarashatanama Stotram

సావిత్ర్యష్టోత్తరశతనామస్తోత్రమ్   

(నారదాయ సనత్కుమారప్రోక్తమ్  )

సనత్కుమార ఉవాచ ।
భూతిదా భువనా వాణీ మహావసుమతీ మహీ ॥౮౩-౧౫౫॥
హిరణ్యజననీ నన్దా సవిసర్గా తపస్వినీ ।
యశస్వినీ సతీ సత్యా వేదవిచ్చిన్మయీ శుభా ॥౮౩-౧౫౬॥
విశ్వా తుర్యా వరేణ్యా చ నిసృణీ యమునా భువా ।
మోదా దేవీ వరిష్ఠా చ ధీశ్చ శాన్తిర్మతీ మహీ ॥౮౩-౧౫౭॥
ధిషణాయోగినీయుక్తా నదీ ప్రజ్ఞాప్రచోదనీ    ।
దయా చయామినీ పద్మా రోహిణీ రమణీ జయా ॥౮౩-౧౫౮॥
సేనాముఖీ సామమయీ బగలా దోషవార్జితా  ।
మాయా ప్రజ్ఞా  పరా దోగ్ధ్రీ  మానినీ పోషిణీ క్రియా  ॥౮౩-౧౫౯॥
జ్యోత్స్నా తీర్థమయీ  రమ్యా సౌమ్యామృతమయా తథా ।
బ్రాహ్మీ  హైమీ  భుజఙ్గీ చ వశినీ సున్దరీ  వనీ ॥౮౩-౧౬౦॥
ఓం కారహంసినీ సర్వా సుధా సా షడ్గుణావతీ  ।
మాయా స్వధా రమా తన్వీ రిపుఘ్నీ రక్షణీ సతీ ॥౮౩-౧౬౧॥
హైమీ  తారా విధుగతిర్విషఘ్నీ చ వరాననా ।
అమరా తీర్థదా  దీక్షా దుర్ధర్షా  రోగహారిణీ ॥౮౩-౧౬౨॥
నానాపాపనృశంసఘ్నీ షట్పదీ వజ్రిణీ  రణీ ।
యోగినీ విమలా సత్యా అబలా బలదా జయా ॥౮౩-౧౬౩॥
గోమతీ జాహ్నవీ రజ్వీ తపనీ జాతవేదసా ।
అచిరా వృష్టిదా  జ్ఞేయా  ఋతతన్త్రా ఋతాత్మికా ॥౮౩-౧౬౪॥
సర్వకామదుఘా సౌమ్యా భవాహఙ్కారవర్జితా  ।
ద్విపదాయా చతుష్పదా త్రిపదా యా చ షట్పదా ॥౮౩-౧౬౫॥

1



సావిత్ర్యష్టోత్తరశతనామస్తోత్రమ్   

అష్టాపదీ  నవపదీ సహస్రాక్షాక్షరాత్మికా  ।
అష్టోత్తరశతం   నామ్నాం సావిత్ర్యా  యః పఠేన్నరః ॥౮౩-౧౬౬॥
స చిరాయుః సుఖీ పుత్రీ విజయీ వినయీ భవేత్ ।
ఏతత్తే కథితం విప్ర పఞ్చప్రకృతిలక్షణమ్  ॥౮౩-౧౬౭॥
మన్త్రారాధనపూర్వం  చ విశ్వకామప్రపూరణమ్  ॥౮౩-౧౬౮॥
ఇతి నారదపురాణే పూర్వభాగే త్ర్యశీతితమాధ్యాయాన్తర్గతం 

నారదాయ సనత్కుమారప్రోక్తం   సావిత్ర్యష్టోత్తరశతనామస్తోత్రం     సమాప్తమ్ ।
బృహన్నారదీయపురాణ ।పూర్వభాగ । అధ్యాయ ౮౩/౧౫౫-౧౬౮॥

